
Ang Pamamaraan ng Paghalal
Para sa karagdagang impormasyon tungkol sa mga Mahistrado ng Korte Suprema at mga 
Mahistrado ng Hukuman ng Paghahabol. bisitahin ang www.courts.ca.gov.

Ang batas ng California ay nag-aatas na ang mga sumusunod na impormasyon ay ilimbag sa 
patnubay na ito.

Sa ilalim ng Saligang-Batas ng California, ang mga mahistrado ng Korte Suprema at ng mga 
hukuman ng paghahabol ay sumasailalim sa kumpirmasyon ng mga botante. Ang publiko ay 
boboto ng "oo" o "hindi" kung pananatilihin ang bawat mahistrado.

Ang mga opisinang ito na panghukuman ay di-partidista.

Bago maging isang mahistrado ng paghahabol ang isang tao, ang Gobernador ay dapat 
magsumite ng pangalan ng kandidato sa Komisyon sa Pagsusuri ng mga Iminungkahing 
Panghukuman, na binubuo ng mga miyembro ng publiko at mga abugado. Ang komisyon ay 
magsasagawa ng isang masusing pagrepaso ng nakaraan at mga kuwalipikasyon ng kandidato, 
nang may kontribusyon ng komunidad, at saka ipadadala sa Gobernador ang pagsusuri nito ng 
kandidato.

Saka rerepasuhin ng Gobernador ang pagsusuri ng komisyon at opisyal na imumungkahi 
ang kandidato na ang mga kuwalipikasyon ay sumasailalim sa komento ng publiko bago ang 
pagsusuri at pagrepaso ng Komisyon sa mga Paghirang na Panghukuman. Ang komisyon 
na iyon ay binubuo ng Punong Mahistrado ng California, ng Pangkalahatang Abugado 
ng California, at isang nakatataas na Namamatnugot na Mahistrado ng mga Hukuman 
ng Paghahabol. Kasunod nito ang Komisyon sa mga Paghirang na Panghukuman ay dapat 
magkumpirma o tumanggi sa pagmungkahi. Kung kinumpirma lamang magiging isang 
mahistrado ang iminungkahi.

Kasunod ng kumpirmasyon, ang mahistrado ay pinanunumpa sa katungkulan at sasailalim sa 
pag-aproba ng botante sa susunod na halalang panggobernador, at pagkaraan ay sa pagtatapos 
ng bawat takdang panahon ng panunungkulan. Ang takdang panahon na itinalaga ng 
Saligang-batas ng California para sa mga mahistrado ng Korte Suprema at mga hukuman ng 
paghahabol ay 12 taon. Ang mga mahistrado ay kinukumpirma lamang ng Komisyon sa mga 
Paghirang na Panghukuman hanggang sa susunod na halalang panggobernador, kung kailan 
sila ay kumakandidato para sa pagpapanatili ng takdang panahon, kung mayroon, ng kanilang 
pinalitan, na alinman sa apat o walong taon. (Seksiyon 9083 ng Kodigo sa mga Halalan)



Mga Mahistrado ng Korte Suprema | 63

Mga Mahistrado ng Korte Suprema

Goodwin Liu, Katulong na Mahistrado ng Korte Suprema ng California
Pagtanggap sa Bar: Tinanggap sa Bar ng California noong 1999.
Edukasyon: Paaralan ng Batas ng Yale, J.D., 1998; Unibersidad ng Stanford, B.S., 1991; Unibersidad ng Oxford, M.A., 2002.
Propesyonal na Kasaysayan sa Batas: Propesor ng Batas, Paaralan ng Batas ng UC Berkeley, 2003–2011 (naglingkod 
bilang Katulong na Dekano, 2008–2010); Katulong sa Litigasyon, O'Melveny & Myers LLP, 2001–2003; Klerk ng Batas kay 
Mahistrado ng Korte Suprema ng U.S. Ruth Bader Ginsburg, 2000–2001; Espesyal na Katulong sa Kinatawang Kalihim, 
Kagawaran ng Edukasyon ng U.S., 1999–2000; Klerk ng Batas kay Hukom David S. Tatel ng Circuit ng U.S., 1998–1999.
Karanasang Panghukuman: Katulong na Mahistrado, Korte Suprema ng California, 2011–kasalukuyan (hinirang 
ni Gobernador Jerry Brown at kinumpirma ng Komisyon sa mga Paghirang na Panghukuman).

Kathryn Mickle Werdegar, Katulong na Mahistrado ng Korte Suprema ng California
Pagtanggap sa Bar: Tinanggap sa Bar ng California noong 1964.
Edukasyon: J.D. (May Pagkilala) Paaralan ng Batas ng Unibersidad ng George Washington, 1962; B.A. Unibersidad ng 
California sa Berkeley, 1957.
Propesyonal na Kasaysayan sa Batas: Nakatataas na Tauhang Abugado ng Korte Suprema ng California, 1985–1991; 
Nakatataas na Tauhang Abugado ng Hukuman ng Paghahabol ng Unang Distrito ng Caifornia, 1981–1985; Katulong na 
Dekano at Katulong na Propesor, Paaralan ng Batas ng Unibersidad ng San Francisco, 1978–1981; Direktor, Dibisyon ng Batas 
na Pangkrimen, Nagpapatuloy na Edukasyon ng Bar ng California, Berkeley, CA 1971–1978; Kasangguni at Awtor, Kolehiyo 
ng mga Hukom ng Paglilitis ng California, Berkeley, CA 1968–1971; Katulong, Sentro ng U.C. Berkeley para sa Pag-aaral ng 
Batas at Lipunan, 1965–1967; Kagawaran ng Hustisya ng Estados Unidos, Dibisyon ng mga Karapatang Sibil, 1962–1963.
Karanasang Panghukuman: Katulong na Mahistrado, Korte Suprema ng California, 1994 hanggang kasalukuyan; 
Katulong na Mahistrado, Hukuman ng Paghahabol ng California, Unang Distrito ng Paghahabol, 1991–1994.

Noong ika-22 ng Hulyo, 2014, si Propesor Mariano-Florentino Cuéllar ay iminungkahi ni Gobernador Jerry Brown 
upang maging isang Katulong na Mahistrado ng Korte Suprema ng California. Ang Saligang-batas ng California ay 
nag-aatas na ang pagmungkahi kay Propesor Cuéllar ay kumpirmahin o tanggihan ng Komisyon sa mga Paghirang 
na Panghukuman. Kung ang isang iminungkahing mahistrado ay kinumpirma ng Komisyon, ang mahistrado ay 
sasailalim sa pag-aproba ng botante sa susunod na halalang panggobernador. Ito ay nangangahulugang si Propesor 
Cuéllar ay isasama sa balota ng ika-4 ng Nobyembre, 2014. Ang batas ng estado ay nag-aatas na itong patnubay ng 
botante ay ilimbag bago ang pulong ng Komisyon upang isaalang-alang ang pagmungkahi kay Propesor Cuéllar. 
Para sa karagdagang impormasyon tungkol sa mga halalan sa pagpapanatiling panghukuman, tingnan ang pahina 62 
nitong patnubay ng botante. Para sa isinapanahong impormasyon tungkol sa mga pagmungkahi sa Korte Suprema ng 
California, pumunta sa www.courts.ca.gov.

Mariano-Florentino Cuéllar, Propesor ng Batas sa Unibersidad ng Stanford
Pagtanggap sa Bar: Tinanggap sa Bar ng California noong 1998.
Edukasyon: Kolehiyo ng Harvard, A.B. 1993; Paaralan ng Batas ng Yale, J.D. 1997; Unibersidad ng Stanford, A.M. 1996, 
Ph.D. 2000.
Propesyonal na Kasaysayan sa Batas: Unibersidad ng Stanford (2001–Kasalukuyan); Stanley Morrison Propesor ng Batas 
sa Stanley Morrison (2012–Kasalukuyan); Propesor (2007–2012); Katulong/Kasamang Propesor (2001–2007); Direktor at 
Nakatataas na Fellow, Freeman Spogli na Instituto para sa mga Pandaigdig na Pag-aaral, Unibersidad ng Stanford, (2013–
Kasalukuyan); Espesyal na Katulong ng Presidente para sa Hustisya at Patakaran sa Pangangasiwa, Ang White House, Konseho 
ng Domestikong Patakaran (2009–2010); Ka-Tagapangulo, Nagtatrabahong Grupo sa Patakaran sa Imigrasyon, Obama-Biden 
na Proyekto sa Paglipat (2008–2009); Klerk ng Batas kay Punong Hukom Mary M. Schroeder, Hukuman ng mga Paghahabol, 
Ikasiyam na Circuit, (2000–2001); Nakatataas na Tagapayo, Katulong na Kalihim para sa Pagpapatupad, Kagawaran ng 
Tesorerya ng U.S., (1997–1999).




